
ᑎᑎᕋᐅᔭᒐᖅ 1 

ᓄᓇᕗᑦ ᒪᓕᒐᓕᐅᕐᕕᐊᑕ ᐋᖅᑭᒃᓱᖅᓯᒪᓂᖓ 

 

 

 

 

  

ᒪᓕᒐᓕᐅᕐᕕᖕᒧᑦ  
ᒪᓕᒐᓕᐅᖅᑏᑦ 

ᐃᒻᒥᒃᑰᖅᑐᑦ ᑲᒪᔩᑦ 

ᓱᓕᑦᑎᐊᕐᓂᕐᒧᑦ  

ᑲᒥᓴᓇᐅᑉ ᑎᑎᕋᕐᕕᐊ   

ᐅᖃᐅᓯᓕᕆᓂᕐᒧᑦ  

ᑲᒥᓴᓇᐅᑉ ᑎᑎᕋᕐᕕᐊ  
  

 

ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᐅᑉ ᑎᑎᕋᕐᕕᐊ  

ᐅᖃᖅᑎᐅᑉ ᑎᑎᕋᕐᕕᐊ 

ᑎᑎᕋᖅᑎᐅᑉ ᑎᑎᕋᕐᕕᐊ 

ᑮᓇᐅᔭᓕᕆᓂᕐᒧᑦ 

ᐱᔨᑦᑎᕈᑏᑦ 

ᑎᑎᕋᖅᑎᐅᑉ ᐃᑲᔪᖅᑎᐊᑕ  

ᑎᑎᕋᕐᕕᐊ 

ᖃᐅᔨᓴᖅᑎᑦ, ᐊᑐᐊᒐᓕᕆᓂᖅ  

ᐊᒻᒪ ᐅᖃᓕᒫᒐᖃᕐᕕᓕᕆᓂᕐᒧᑦ  

ᐱᔨᑦᑎᖅᑏᑦ 

,   
 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ  

 

ᓄᓇᕗᒻᒥ ᓂᕈᐊᖅᑐᓕᕆᔨᐅᑉ  

ᑎᑎᕋᕐᕕᐊ  

ᒪᓕᒐᕐᓂᐊᖅᑎ ᐊᒻᒪ  

ᒪᓕᒐᓕᐅᕐᕕᖕᒧᑦ ᒪᓕᒐᕐᓂᐊᖅᑎ 

ᑐᓴᐅᒪᔾᔪᑎᓕᕆᔨᑦ 

ᐃᖅᓱᒃᑎ 

ᑐᓴᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ  

ᑲᒥᓴᓇᐅᑉ ᑎᑎᕋᕐᕕᐊ   

ᐱᓕᕆᐊᓪᓗᐊᑕᑦ 
 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐅᑯᓄᖓ ᐱᓕᕆᐊᓪᓗᐊᑕᕐᒥᓂᒃ ᓵᓐᖓᖃᑦᑕᖅᐳᑦ: 

 

 
 

 

ᒪᓕᒐᓕᐅᕐᕕᐅᑉ ᐊᐅᓚᑕᖏᑦ 
 

ᑲᓇᑕᐅᑉ ᒪᓕᒐᓕᐅᕐᕕᖏᑦ ᑯᐃᓐ ᓄᓇᖓᓐᓂ ᐊᐅᓚᔾᔪᓯᕐᓂᒃ ᐊᑐᖅᐳᑦ, ᓴᓐᖏᓂᕆᔭᐅᔪᑦ ᐊᕕᒃᑕᐅᓯᒪᓪᓗᑎᒃ, 

ᒪᓕᒐᓕᐅᕐᕕᖕᒥ, ᐊᐅᓚᑦᓯᔨᐅᔪᓂᑦ ᐊᒻᒪ ᐃᖅᑲᖅᑐᐃᕕᓕᕆᔨᖃᖅᖢᑎᒃ ᒐᕙᒪᒃᑯᑦ.  ᐊᑑᑎᖃᑦᑎᐊᕐᓂᖅᐹᒃᑰᕋᓱᒃᐳᑦ 

ᐊᒻᒪ ᐃᖅᑲᓇᐃᔭᖃᑎᒌᑦᑎᐊᖅᐳᑦ ᒐᕙᒪᒃᑯᓐᓂ ᐊᐅᓚᑦᓯᔨᒋᔭᐅᔪᑦ, ᐊᒻᒪ ᒪᓕᒐᓕᐅᕐᕕᒃ ᐃᒻᒥᒃᑰᖓᔭᕆᐊᖃᓪᓚᕆᒃᖢᓂ.  

ᓄᓇᕗᒻᒥ ᐊᑭᕋᕇᓐᖑᐊᕐᓂᖅᑕᖃᓐᖏᒻᒪᑦ ᒪᓕᒐᓕᐅᖅᑏᑦ ᐊᐅᓚᓂᖃᖅᐳᑦ ᐅᐱᒋᔭᐅᓪᓗᓂ ᑖᓐᓇ 

ᑎᒥᓐᖑᖅᑎᑕᐅᓯᒪᔪᖅ.  ᑕᒪᓐᓇ ᓇᓗᓇᐃᖅᐸᕗᑦ ᐋᖅᑭᒃᓯᒪᓂᖓ, ᒪᓕᒐᓕᐅᕐᕕᒃ ᒐᕙᒪᐅᓪᓗᓂ ᐊᒻᒪ ᐊᔾᔨᒌᓐᖏᑦᑐᓄᑦ 

ᐃᒃᓯᕚᕐᕕᐅᓪᓗᓂ ᐊᒻᒪ ᐃᓱᒪᖃᑎᒌᓐᖏᖢᑎᒃ. 

 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ ᐊᐅᓚᓂᖓ ᐋᖅᑭᒃᑕᐅᓚᐅᖅᓯᒪᕗᖅ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᒍᑦ.  ᑕᒪᓐᓇ ᐃᑲᔪᖅᓱᐃᕗᖅ ᒪᓕᒐᓕᐅᕐᕕᐅᑉ ᐱᔾᔪᑖᓂᒃ − ᒪᓕᒐᓕᕆᓂᐅᑉ ᐱᕙᓪᓕᐊᔾᔪᓯᖓ 

ᐊᑑᑎᖃᑦᑎᐊᖅᑐᖅ.  ᑲᓇᑕᐅᑉ ᐅᑭᐅᖅᑕᖅᑐᖓᑕ ᒐᕙᒪᓕᕆᔾᔪᓯᖓ ᐊᑐᖅᑕᐅᕗᖅ ᐊᒻᒪ ᒪᓕᒐᓕᐅᕐᕕᐅᑉ 

ᑐᓐᖓᕕᖏᓐᓂᒃ ᐃᑲᔪᖅᓱᐃᓪᓗᓂ, ᒪᓕᒐᓕᐅᕐᕕᒡᓗ ᐊᐅᓚᑕᐅᓗᓂ ᒪᓕᒡᓗᒋᑦ ᒪᓕᒐᓕᐅᕐᕕᐅᑉ ᒪᓕᒐᖏᑦ, 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᔭᕐᔪᐊᖓᑦ ᐊᒻᒪ ᐱᖁᔭᖅᑎᒍᑦ ᐊᑐᕆᐊᓖᑦ ᓇᓗᓇᐃᖅᑕᐅᓯᒪᔪᑦ 

ᓄᓇᕗᑦ ᐱᖁᔭᕐᔪᐊᖓᓂ.  ᐃᑲᔪᖅᓱᐃᔨᐅᖃᑦᖅᑕᖅᐳᒍᑦ ᐅᖃᖅᑎᐅᑉ ᑎᑎᕋᕐᕕᐊᓂᒃ ᐊᒻᒪ ᒪᓕᒐᓕᐅᖅᑎᓄᑦ 

ᑲᑎᒪᕐᔪᐊᖅᑎᓪᓗᒋᑦ, ᑲᑎᒪᔨᕋᓛᖏᑦ, ᑲᑎᒪᔨᖏᑦ ᐊᒻᒪ ᓂᕈᐊᖅᑕᐅᕕᖏᑦ. 

 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖁᑎᖏᑦ ᑲᑎᒪᔨᕋᓛᖑᑲᐃᓐᓇᖅᑐᖁᑎᖏᓪᓗ ᐱᔾᔪᐊᕌᓗᖕᓂᒃ ᒪᓕᒐᓕᕆᔾᔪᓯᕐᓂᒃ 

ᑲᒪᒋᔭᖃᖃᑦᑕᖅᐳᑦ.  ᐱᖁᔭᕐᔪᐊᓐᖑᖅᑎᑕᐅᔪᒪᔪᑦ ᐱᓐᖑᖅᑎᑕᐅᓚᐅᓐᖏᓐᓂᖏᓐᓂ ᕿᒥᕐᕈᓇᒃᑕᐅᑦᑎᐊᖃᑦᑕᖅᐳᑦ.  

ᐃᓄᓕᒫᖅᑎᑦᑎᔪᓐᓇᕆᕗᑦ ᐃᓄᐃᑦ ᑎᒥᓐᖑᖅᑎᑕᐅᓯᒪᔪᓪᓗ ᐃᓱᒪᒋᔭᕐᒥᓂᒃ ᐃᓱᒫᓘᑎᒋᔭᕐᒥᓂᒡᓗ 

ᓂᓪᓕᐅᑎᖃᕈᓐᓇᕐᓂᐊᕐᒪᑕ ᐱᔾᔪᑎᖃᖅᑎᓪᓗᒋᑦ ᑕᖅᑲᒃᑯᓄᖓ ᐊᑐᖅᑕᐅᓂᐊᖅᑐᓂᒃ ᐊᑐᐊᒐᕐᓂᒃ. 

 

2019-20 2020-21 2021-2022 2022-2023

Assembly Operations 9,706 9,615 9,615 9,615

Expenditures on Behalf of 

Members
12,316 12,377 12,377 12,377

Support to Independent Officers of 

the Legislative Assembly
5,073 5,278 6,778 5,278

TOTAL 27,095 27,270 28,770 27,270

Budget ($000)



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

4 2020-2023 

ᑲᑎᒪᔨᕋᓛᑦ ᐱᓕᕆᐊᖃᖅᐳᑦ ᒐᕙᒪᒃᑯᑦ ᐱᓕᕆᕕᖏᑕ ᑮᓇᐅᔭᖅᑐᕈᑎᖏᓐᓂᒃ ᓇᐅᑦᑎᖅᓱᖅᑎᐅᓪᓗᑎᒃ ᐊᒻᒪ 

ᐱᒋᐊᖅᑎᓯᒪᔭᖏᓐᓂᒃ, ᐊᔾᔨᒌᓐᖏᑦᑐᓂᒡᓗ ᓇᓗᓇᐃᖅᑕᐅᑦᑎᐊᖅᓯᒪᔪᓂᒃ ᖃᐅᔨᓴᐃᖃᑦᑕᖅᖢᑎᒃ.  ᑲᑎᒪᔩᑦ 

ᑲᑎᒪᔾᔪᑎᖃᖃᑦᑕᖅᐳᑦ ᐱᓕᕆᐊᖃᖅᖢᑎᒃ ᓇᓕᐊᒃ ᒪᓕᒐᓕᐅᕐᕕᖕᒥ ᐱᓕᕆᐊᖑᖅᑳᕐᓂᐊᕐᒪᖔᖓ, ᐊᒻᒪ ᐊᓯᖏᓐᓂᒃ 

ᓴᖅᑭᑉᐸᔪᓪᓕᐊᔪᓂᒃ ᐱᓕᕆᐊᖃᖃᑦᑕᕆᓪᓗᑎᒃ.  ᒪᓕᒐᖠᐅᖅᑏᑦ ᐱᑐᒃᓯᒪᔨᐅᕗᑦ ᓂᕈᐊᖅᑕᐅᕝᕕᖕᒥᓄᑦ 

ᐊᒻᒪᓄᓇᕗᒻᒥᐅᓄᑦ ᒐᕙᒪᖏᓐᓄᓪᓗ.  ᒪᓕᒐᓕᐅᖅᑏᑦ ᓄᓇᓕᖕᒥᑕ ᐱᔪᒪᔭᖏᓐᓂᒃ ᐊᔭᐅᖅᑎᐃᔨᐅᕗᑦ ᐊᒻᒪ 

ᓇᓗᓇᐃᖅᓯᔨᐅᖃᑦᑕᖅᖢᑎᒃ ᓂᕈᐊᖅᑎᒥᑕ ᐃᓱᒫᓘᑎᒋᔭᖏᓐᓂᒃ ᐊᒻᒪ ᑕᑯᔪᒪᔭᖏᓐᓂᒃ. 

 

ᑐᕌᒐᑦ 

 
 ᐱᐅᓂᖅᐹᒃᑯᑦ ᐃᑲᔪᖅᓱᐃᔨᐅᕗᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ, ᐅᖃᖅᑎᒥᒃ ᐊᒻᒪ ᒪᓕᒐᓕᐅᕐᕕᖕᒧᑦ 

ᒪᓕᒐᓕᐅᖅᑎᓂᒃ ᐱᓕᕆᐊᒃᓴᖅᑖᕆᓯᒪᔭᖏᑦ ᐱᓕᕆᐊᕆᑎᓪᓗᒋᑦ ᐊᒻᒪ ᓄᓇᕗᒻᒥᐅᓂᒃ ᑭᒡᒐᖅᑐᐃᔨᐅᓪᓗᑎᒃ; 

 ᒪᓕᒐᓕᕆᔾᔪᓯᖅ ᐊᐅᓚᑕᐅᓗᓂ ᐱᒋᖁᔭᕐᔪᐊᖅᑎᒍᑦ ᐊᐅᓚᑕᐅᔭᕆᐊᓖᑦ ᒪᓕᒡᓗᓂᒋᑦ ᐊᒻᒪ ᐱᕙᓪᓕᐊᔾᔪᓰᑦ 

ᐱᔪᓐᓇᕐᓂᖅᑖᕆᓯᒪᔭᖏᑦ; ᐊᒻᒪ 

 ᑕᖅᑲᒃᑯᐊ ᑐᓴᐅᒪᑎᓪᓗᒋᑦ ᒪᓕᒐᓕᐅᕐᕕᐅᑉ ᐊᒻᒪ ᑲᑎᒪᔨᕋᓛᑦ ᑲᑎᒪᔾᔪᑎᒋᕙᓪᓕᐊᔭᖏᓐᓂᒃ. 

ᐱᓕᕆᐊᖅ ᐊᑐᕈᒫᖅᑐᑦ ($000) 2019-20 2020-21 2021-22 2022-23 

ᑎᑎᕋᖅᑎᐅᑉ ᑎᑎᕋᕐᕕᐊ  1,197 1,224 1,224 1,224 

 ᐅᖃᐅᔾᔨᔨᐅᓪᓗᑎᒃ ᐃᑲᔪᖅᓱᐃᔨᐅᓪᓗᓂᓗ ᐅᖃᖅᑎᒥᒃ, ᒪᓕᒐᓕᐅᖅᑎᓂᒃ, ᑲᑎᒪᔩᑦ ᐊᒻᒪ ᑲᑎᒪᔨᕋᓛᑦ 

ᐃᒃᓯᕙᐅᑕᖓᓐᓂᒃ ᐱᓪᓗᒍ ᒪᓕᒐᓕᕆᔾᔪᓯᐅᑉ ᐱᕙᓪᓕᐊᔾᔪᓯᖏᓐᓂᒃ ᐊᒻᒪ ᐱᔪᓐᓇᐅᑎᑖᕆᓯᒪᔭᖏᓐᓂᒃ; 

 ᒪᓕᒐᓕᐅᕐᕕᐅᑉ ᑎᑎᖅᑲᖁᑎᖏᓐᓂᒃ ᑎᑎᖅᑭᕆᔭᕕᓂᖏᓐᓂᒡᓗ ᐸᐸᑦᑎᔩᑦ; 

 ᑲᑎᒪᔨᕋᓛᑦ ᐊᒻᒪ ᑲᑎᒪᔩᑦ ᑲᑎᒪᓂᕆᓂᐊᖅᑕᖏᓐᓂᒃ ᐋᖅᑭᒃᓱᐃᔩᑦ ᐊᒻᒪ ᑲᑎᒪᓂᖏᓐᓂᒃ ᐃᑲᔪᖅᑎᐅᕙᒃᖢᑎᒃ; 

 ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᑕ ᓴᐳᒻᒥᐅᓯᖅᑕᐅᓯᒪᓂᖓᑕ ᐊᐅᓚᑦᑎᐊᖅᑎᑕᐅᓂᖓᑕᓗ ᐃᖅᓱᒃᑎᒧᑦ; ᐊᒻᒪ 

 ᐊᑦᑕᓇᓐᖏᑦᑐᒥ, ᑲᔾᔮᕐᓇᖅᑐᒥ ᐊᒻᒪ ᐃᓄᐃᑦ ᐱᖅᑯᓯᐊᓂᒃ ᐊᑐᕐᓗᑎᒃ ᐃᖅᑲᓇᐃᔭᕐᕕᑦᑎᐊᕙᒃ ᒪᓕᒐᓕᐅᖅᑎᓄᑦ 

ᐊᒻᒪ ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᓄᑦ. 

ᐅᖃᖅᑎᐅᑉ ᑎᑎᕋᕐᕕᐊ 498 427 427 427 

 ᐃᑲᔪᖅᓱᐃᔨᑦ ᐅᖃᖅᑎᐅᑉ ᑎᑎᕋᕐᕕᐊᓂᒃ ᐱᓕᕆᐊᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᕈᓐᓇᕐᓂᐊᕐᒪᑦ ᐊᒻᒪ 

ᒪᓕᒐᓕᐅᕐᕕᖕᒥᒃ ᑭᒡᒐᖅᑐᐃᔨᐅᓪᓗᓂ ᐊᒻᒪ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ; 

 ᐃᑲᔪᖅᓱᐃᔨᑦ ᐅᖃᖅᑎᐅᑉ ᑎᑎᕋᕐᕕᐊᓂᒃ ᓄᓇᕗᑦ ᐃᓚᐅᑎᑕᐅᑎᓪᓗᒋᑦ ᑲᓇᑕᒥ ᐊᒻᒪ ᓯᓚᕐᔪᐊᕐᒥ 

ᑲᑎᒪᕐᔪᐊᖅᑎᑕᐅᑎᓪᓗᒋᑦ ᑯᐃᓐ ᑭᒡᒐᖅᑐᐃᔨᐊᑕ ᓄᓇᖁᑎᖏᑦᑕ ᑲᑐᔾᔨᖃᑎᒌᖏᓐᓂ; ᐊᒻᒪ 

 ᐃᑲᔪᖅᓱᐃᔨᑦ ᐅᖃᖅᑎᐅᑉ ᑎᑎᕋᕐᕕᐊᓂᒃ ᐱᓕᕆᐊᒃᓴᖅᑖᖅᑎᑕᐅᓯᒪᑎᓪᓗᒍ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᕆᔭᐅᓪᓗᓂ. 

 

 

 

 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ      5 

ᑲᑎᒪᕐᔪᐊᕐᓇᕐᒥᒃ ᐊᐅᓚᑦᓯᓂᖅ 2,375 2,375 2,375 2,375 

 ᑲᑎᒪᔾᔪᑎᕕᓃᑦ ᓴᓇᔭᐅᓂᖓ; 

 ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖏᓐᓂᒃ ᐊᐅᓚᑦᓯᓂᖅ 

 ᐊᑐᐃᓐᓇᕈᐃᔨᐅᓂᖅ ᒪᓕᒐᕐᓂᐊᖅᑎᒥᒃ ᐊᒻᒪ ᒪᓕᒐᓕᐅᕐᕕᐅᑉ ᒪᓕᒐᕐᓂᐊᖅᑎᖏᑦᑕ ᐱᔨᑦᑎᕈᑎᖏᓐᓂᒃ; ᐊᒻᒪ 

 ᑲᑎᒪᕐᔪᐊᕐᕕᖕᒥ ᑲᑎᒪᔨᓪᓗ ᑲᑎᒪᓂᖏᓐᓂ ᑐᓵᔨᖃᖅᑎᑦᑎᓂᖅ ᐊᒻᒪ ᐃᓄᒃᑎᑐᑦ ᑐᑭᓕᐅᕆᔨᖃᕐᓂᖅ. 

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  

ᐊᐅᓚᑕᐅᓂᖏᑦ 955 860 860 860 

 ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᑎᒪᓂᖏᓐᓂ ᑐᓵᔨᖃᖅᑎᑦᑎᓂᖅ ᐊᒻᒪᐃᓄᒃᑎᑐᑦ 

ᑐᑭᓕᐅᕆᔨᖃᕐᓂᖅ; ᐊᒻᒪ 

 ᑲᑎᒪᔨᕋᓛᑦ ᑲᑎᒪᓂᖏᑦ, ᐃᓄᓕᒫᖅᑎᑦᑎᓂᒃᑯᑦ ᓈᓚᖕᓂᖃᕐᓂᖅ ᐊᒻᒪ ᓄᓇᓕᖕᓂ ᑐᑭᓯᓇᓱᖕᓂᖅ. 

 

ᖃᐅᔨᓴᐃᓂᖅ, ᐊᑐᐊᒐᓕᕆᓂᖅ ᐊᒻᒪ ᐅᖃᓕᒫᒐᓕᕆᓂᕐᒧᑦ 

ᐱᔨᑦᑎᕈᑏᑦ 1,186 1,201 1,201 1,201 

 ᐊᑐᓂ ᒪᓕᒐᓕᐅᖅᑎᓄᑦ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓕᓗ ᖃᐅᔨᓴᐃᔾᔪᔾᔨᖃᑦᑕᕐᓂᖅ; 

 ᑲᑎᒪᔨᕋᓛᑦ ᑎᑎᕋᖅᑕᖏᓐᓂᒃ, ᐅᓂᒃᑳᓕᐊᖏᓐᓂᒃ, ᐱᕙᓪᓕᐊᔪᓕᕆᔭᖏᓐᓂᒃ ᐊᒻᒪ ᐊᓯᖏᓐᓂᒃ 

ᑎᑎᕋᖅᑕᐅᔭᕆᐊᓕᖕᓂᒃ ᐋᖅᑭᒃᓱᐃᔩᑦ; 

 ᐋᖅᑭᒃᓱᐃᔨᐅᔪᑦ ᑎᑎᕋᕆᐊᓕᖕᓂᒃ, ᐅᓂᒃᑳᓂᒃ ᐊᒻᒪ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖏᓐᓂᓐᖔᖅᑐᓂᒃ; ᐊᒻᒪ 

 ᑐᓴᐅᒪᔾᔪᑎᓂᒃ ᑐᑭᓯᒋᐊᒃᑲᓐᓂᕈᑎᓂᒡᓗ ᐊᑐᐃᓐᓇᕈᐃᔨᐅᕗᑦ ᓄᓇᕗᒻᒥ ᐅᖃᓕᒫᒐᖃᕐᕕᒃ ᒪᓕᒐᓕᐅᖅᑎᓄᑦ, 

ᒪᓕᒐᓕᐅᕐᕕᖕᒧᑦ ᑲᒪᔨᓄᑦ ᐊᒻᒪ ᒪᓕᒐᓕᐅᕐᕕᖕᒥ ᐃ;ᖅᑲᓇᐃᔭᖅᑎᓄᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᐊᒻᒪ ᐊᓯᖏᓐᓄᑦ ᐅᖃᓕᒫᒐᖃᕐᕕᖕᒥᒃ ᐊᑐᖅᐸᒃᑐᓄᑦ. 

 

ᑐᓴᐅᒪᔾᔪᑎᓕᕆᓂᖅ 130 50 50 50 

 ᒪᓕᒐᓕᐅᕐᕕᒃ ᓴᖅᑭᔮᖅᑎᒃᑲᓐᓂᕋᓱᒡᓗᒍ ᑕᖅᑲᒃᑯᓂᖓ ᒪᓕᒐᓕᐅᕐᕕᖕᒥᒃ ᕿᒥᕐᕈᐊᖅᑎᑦᑎᖃᑦᑕᕐᓂᒃᑯᑦ ᐊᒻᒪ 

ᓴᖅᑭᑦᑎᕙᓪᓕᐊᓗᑎᒃ ᑐᓴᐅᒪᔾᔪᑎᒃᓴᐅᓂᐊᖅᑐᓂᒃ ᐊᒻᒪ ᐅᖃᓕᒫᒐᕋᓛᓂᒃ; 

 ᒪᓕᒐᓕᐅᕐᕕᐅᑉ ᐱᔨᑲᑖᖏᓐᓂᒃ ᐊᐅᓚᑦᓯᓂᖅ; 

 ᐅᖃᖅᑎᐅᑉ ᒪᒃᑯᒃᑐᑦ ᒪᓕᒐᓕᐅᖅᑎᐅᓐᖑᐊᖅᑎᑕᐅᓂᖏᑦ ᐊᕐᕌᒍ ᐊᓪᓗᖅᑕᕐᓗᒍ ᐊᐅᓚᑦᓯᔨᐅᓂᖅ; 

 ᒪᐅᓇᑐᐃᓐᓇᖅ ᐱᕙᓪᓕᐊᑎᑕᐅᔪᑦ, ᖁᕕᐊᓲᑎᖃᕐᓂᖅ ᐊᒻᒪ ᓴᖅᑭᑦᑎᓂᕐᓂᒃ ᐸᕐᓇᐃᔨ ᐊᒻᒪ ᓴᖅᑭᔮᖅᑎᑦᑎᔨ; 

 ᒪᓕᒐᓕᐅᕐᕕᐅᑉ ᑎᑎᕋᐅᔭᖅᓯᒪᔪᖁᑎᖏᓐᓂᒃ ᓴᓇᓐᖑᐊᖅᓯᒪᔪᖁᑎᖏᓐᓂᒡᓗ ᐊᐅᓚᑦᓯᔨᐅᓂᖅ; ᐊᒻᒪ 

 ᐊᑯᓐᓂᖅᓱᖅᑎᒋᔭᐅᓂᖅ ᐅᑭᐅᖅᑕᖅᑐᒥ ᑲᓇᑕᒥᓗ ᐱᕙᓪᓕᐊᔪᓕᕆᔩᑦ ᑎᒥᖁᑎᖏᓐᓂᒃ. 

 

 

 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

6 2020-2023 

ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ 3,365 3,478 3,478 3,478 

 ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ ᑮᓇᐅᔭᖁᑎᖏᓐᓂᒃ ᐃᖅᑲᓇᐃᔭᖅᑎᖏᓐᓂᒡᓗ ᐊᐅᓚᑦᓯᔨᐅᓂᖅ; 

 ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᑎᖏᓐᓂᒃ ᐊᒻᒪ ᐃᑲᔫᓯᐊᒃᓴᖏᓐᓂᒃ ᐊᐅᓚᑦᓯᔨᐅᓂᖅ; 

 ᒪᓕᒐᓕᐅᖅᑏᑦ ᓄᖅᑲᕕᓕᖅᑐᑦ ᓄᖅᑲᕈᒻᒪᓯᐊᖏᓐᓂᒃ ᐊᐅᓚᑦᓯᔨᐅᓂᖅ; 

 ᒪᓕᒐᓕᐅᖅᑎᓄᑦ ᐱᔨᑦᑎᕐᓂᖅ ᐱᔾᔪᑕᐅᑎᓪᓗᒋᑦ ᓂᕈᐊᕐᕕᖏᑦᑕ ᑎᑎᕋᕐᕕᖏᑕ ᐊᐅᓚᑕᐅᓂᖏᑦ, 

ᑲᑎᒪᕐᔪᐊᕐᓂᕐᒧᑦ ᑲᑎᒪᔨᕋᓛᓪᓗ ᑲᑎᒪᓂᕆᓂᐊᖅᑕᖏᓐᓄᑦ ᐃᑲᔪᖅᓱᐃᓂᖅ ᖃᖓᑦᑕᐅᑎᑎᒍᑦ; 

 ᒪᓕᒐᓕᐅᕐᕕᐅᑉ ᐃᒡᓗᖁᑖᓂᒃ ᑕᖏᓕᓪᓗ ᐱᖁᑎᖏᑦᑕ ᐊᐅᓚᑕᐅᓂᖏᑦ; 

 ᒪᓕᒐᓕᐅᕐᕕᐅᑉ ᐃᑭᐊᖅᑭᕕᒃᑰᖅᑎᓯᒪᔭᖓᓂᒃ ᐊᐅᓚᑦᓯᔨᐅᓂᖅ; 

 ᒪᓕᒐᓕᐅᕐᕕᐅᑉ ᑕᓚᕖᓴᒃᑰᕈᑎᖏᓐᓂᒃ ᐊᐅᓚᑦᓯᔨᐅᓂᖅ; 

 ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ, ᒪᓕᒐᓕᐅᖅᑏᑦ ᓂᕈᐊᖅᑕᐅᕕᖏᑕ ᑎᑎᕋᕐᕕᖏᓐᓂᒃ ᐊᒻᒪ 

ᒪᓕᒐᓕᐅᖅᑎᑐᐃᓐᓇᐃᑦ ᑐᑦᑕᕐᕕᖕᒥ ᑎᑎᕋᕐᕕᖏᓐᓂ ᖃᕆᓴᐅᔭᖁᑎᖏᓐᓂᒃ ᐊᐅᓚᑦᓯᔨᐅᓂᖅ; ᐊᒻᒪ 

 ᒪᓕᒐᓕᐅᖅᑏᑦ ᑎᑎᕋᖅᑎᖏᓐᓂᒃ ᐃᓕᓐᓂᐊᖅᑎᑦᑎᔨᐅᓂᖅ ᒪᓕᒐᓕᐅᕐᕕᐅᑉ ᐊᑐᐊᒐᖏᓐᓂᒃ ᒪᓕᒐᖏᓐᓂᒡᓗ. 

ᑲᑎᓪᓗᒋᑦ, ᒪᓕᒐᓕᐅᕐᕕᐅᑉ ᐊᐅᓚᑕᖏᑦ 9,706 9,615 9,615 9,615 

ᓯᕗᓪᓕᐅᔾᔭᑦ (2019-20) 

 2019−ᒥ ᐃᒡᓗᑦᑎᓐᓂ ᐃᒡᓗᔅᓯᓐᓄᑦ ᓄᓇᓕᖕᓄᑦ ᐃᖅᓱᒐᕐᒥᒃ ᑕᑯᖅᑯᔾᔨᓂᕆᓂᐊᖅᑕᖓᓂᒃ ᐊᐅᓚᑦᓯᓗᑎᒃ. 

ᖃᓄᐃᓕᖓᓕᕐᓂᖓ: 2019−ᒥ ᐃᖅᓱᒐᖅ ᓄᓇᓕᖕᓂᐊᖅᑕᕈᑕᐅᓂᖓ ᐃᖏᕐᕋᑦᑎᐊᓚᐅᖅᑐᖅ ᐊᒻᒪ 

ᐃᒡᓗᓕᒑᕐᔪᓕᐊᖅᖢᑎᒃ, ᓴᓂᑭᓗᐊᕐᒧᑦ ᐊᒻᒪ ᑎᑭᕋᕐᔪᐊᕐᒧᑦ ᐃᑲᔪᖅᑕᐅᓪᓗᑎᒃ ᓄᓇᕗᑦ ᑲᒥᓴᓇᐅᑉ 

ᑎᑎᕋᕐᕕᐊᓄᑦ. 

 ᐃᑲᔪᖅᓱᐃᓗᑎᒃ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᑭᒃᑯᑦ ᓂᕈᐊᒐᒃᓴᓐᖑᖅᑎᑕᐅᖕᒪᖔᖏᑦ ᐊᒻᒪ ᖁᕕᐊᓲᑎᖃᕐᓂᐊᕐᓂᕐᒥᒃ ᐋᖅᑭᒃᓱᐃᓗᑎᒃ. 

ᖃᓄᐃᓕᖓᓕᕐᓂᖓ: ᐅᔭᒥᒃᑕᐅᔪᓂᒃ ᖁᕕᐊᓲᑎᖃᕐᓂᖅ ᐃᖏᕐᕋᑦᑎᐊᓚᐅᖅᑐᖅ ᔫᓂ 5, 2019−ᒥ. 

 ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ, ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐱᖁᔭᕐᔪᐊᖅ 

ᐊᒻᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᕐᔪᐊᖓ ᐱᖁᔭᕐᔪᐊᖅᑎᒍᑦ ᕿᒥᕐᕈᓇᒃᑕᐅᓂᖓᓂᒃ 

ᐃᑲᔪᖅᓱᐃᓂᖅ. 

ᖃᓄᐃᓕᖓᓕᕐᓂᖓ: ᑲᔪᓰᓐᓇᖅᑐᖅ 

 
ᓯᕗᓪᓕᐅᔾᔭᑦ (2020-21) 

 8−ᒋᓕᖅᑕᖓᓂ ᐅᖃᖅᑎᐅᑉ ᒪᒃᑯᒃᑐᓂᒃ ᒪᓕᒐᓕᐅᖅᑎᓐᖑᐊᐅᑎᑦᑎᓂᖓ ᐊᐅᓚᑕᐅᓗᓂ 2020 

ᐅᑭᐊᒃᓵᖓᓂ. 

 ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔨᒃᑯᑦ ᑲᑎᒪᔨᖏᑦ ᐃᑲᔪᕐᓗᒋᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑭᒃᑯᑦ 

ᓂᕈᖓᒃᓴᓐᖑᖅᑎᑕᐅᓂᖓ ᐅᔭᒥᒃᑕᐅᓂᕐᒧᑦ ᐊᒻᒪ ᐋᖅᑭᒃ;ᓱᐃᓗᑎᒃ ᖁᕕᐊᓲᑎᖃᕐᓂᐅᓂᐊᖅᑐᒥᒃ. 

 ᐃᑲᔪᖅᓱᐃᓗᑎᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ, ᐃᓄᐃᑦ ᐅᖃᐅᓯᖓᑦᑕ 

ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐱᖁᔭᕐᔪᐊᖅ ᐊᒻᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᕐᔪᐊᖓ 

ᐱᖁᔭᕐᔪᐊᖅᑎᒍᑦ ᕿᒥᕐᕈᓇᒃᑕᐅᓂᖓᓂᒃ. 

ᓯᕗᓪᓕᐅᔾᔭᑦ (2021-22) 

 6−ᒋᔭᖏᑦ ᒪᓕᒐᓕᐅᖅᑏᑦ ᐃᓕᓐᓂᐊᖅᑎᓪᓗᒋᑦ ᐊᒻᒪ ᐊᑯᓐᓂᖅᓱᓕᖅᑐᑦ ᐃᑲᔪᕐᓗᒋᑦ. 

 ᐃᒡᓗᑦᑎᓐᓂᑦ ᐃᒡᓗᔅᓯᓐᓄᑦ 2021−ᒥ ᐅᖃᖅᑎᐅᑉ ᓄᓇᓕᖕᓄᐊᖅᑕᕐᓂᕆᓂᐊᖅᑕᖓ ᐋᖅᑭᒃᓱᕐᓗᒍ. 

 ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑦ ᑲᑎᒪᔨᖏᑦ ᐃᑲᔪᕐᓗᒋᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᐅᔭᒥᒃᑕᐅᔪᒃᓴᑦ ᓂᕈᐊᒐᒃᓴᓐᖑᖅᑎᑕᐅᔪᑦ ᐊᒻᒪ ᐋᖅᑭᒃᓱᐃᓗᑎᒃ ᐅᔭᒥᒃᓯᓂᐅᓂᐊᖅᑐᒥᒃ. 

 

ᓯᕗᓪᓕᐅᔾᔭᑦ (2022-23) 

 9−ᒋᓕᖅᑕᖓᓂ ᐅᖃᖅᑎᐅᑉ ᒪᒃᑯᒃᑐᑦ ᒪᓕᒐᓕᐅᖅᑎᐅᓐᖑᐊᕐᓂᐊᕐᓂᖏᑦ 2022 ᐅᑭᐊᒃᓵᖓᓂ 

ᐊᐅᓚᑕᐅᓗᑎᒃ. 

 ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑦ ᑲᑎᒪᔨᖏᑦ ᐃᑲᔪᕐᓗᒋᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᐅᔭᒥᒃᑕᐅᔪᒃᓴᑦ ᓂᕈᐊᒐᒃᓴᓐᖑᖅᑎᑕᐅᔪᑦ ᐊᒻᒪ ᐋᖅᑭᒃᓱᐃᓗᑎᒃ ᐅᔭᒥᒃᓯᓂᐅᓂᐊᖅᑐᒥᒃ. 

ᒪᓕᒐᓕᐅᖅᑏᑦ ᑭᒡᒐᖅᑐᖅᑕᐅᓪᓗᑎᒃ ᑮᓇᐅᔭᖅᑐᕈᑏᑦ 

 
ᓄᓇᕗᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐋᖅᑭᒃᓯᓯᒪᕗᖅ ᓴᖅᑭᔮᑦᑎᐊᖅᑎᑦᑎᓂᕐᒥᒃ 

ᒪᓕᒐᓕᐅᖅᑏᑦ ᐊᑭᓕᖅᓱᖅᑕᐅᓂᖏᓐᓂᒃ.  ᐊᑐᕆᐊᓕᖕᓂᒃ ᓴᓇᕐᕈᑎᒃᓴᓂᒃ ᐊᑐᐃᓐᓇᕈᐃᓯᒪᕗᖅ ᒪᓕᒐᓕᐅᖅᑏᑦ 

ᓂᕈᐊᖅᑕᐅᕝᕕᖏᓐᓂ ᐃᑲᔪᖅᑏᑦ ᐃᓚᐅᔪᓐᓇᕐᓂᐊᕐᒪᑕ ᐊᒻᒪ ᐊᐅᓚᑦᓯᔪᓐᓇᕐᓂᐊᕐᒪᑕ ᓂᕈᐊᖅᑕᐅᕝᕕᐊᓂ ᑎᑎᕋᕐᕕᓂᒃ.  

ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᓄᑦ ᐱᖁᔭᕐᔪᐊᖓ ᐊᒻᒪ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖓ ᐊᐅᓚᑕᐅᕗᖅ 

ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖏᑦ ᐊᑐᖅᖢᒋᑦ. 

ᑐᕌᒐᖅ 

 ᐊᐅᓚᑦᑎᓗᑎᒃ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᓯᐊᖏᓐᓂᒃ ᐊᒻᒪ ᐃᑲᔫᑎᓂᒃ ᐊᑐᕐᓗᓂᔾᔪᒃ 

ᐱᖁᔭᖅᑎᒍᑦ ᐱᔪᓐᓇᕐᓂᖅᑖᕆᓯᒪᔭᖏᑦ; ᐊᒻᒪ 

 ᒪᓕᒐᓕᐅᖅᑏᑦ ᓂᕈᐊᖅᑕᐅᕝᕕᖏᑕ ᐊᐅᓚᑕᑦ ᐊᑐᕆᐊᓕᖕᓂᒃ ᓴᓇᕐᕈᑎᖃᑦᑎᐊᕐᒪᖔᖏᓐᓂᒃ 

ᐊᑐᐃᓐᓇᖃᖅᑎᑦᑎᓗᑎᒃ. 

 

 

ᐱᓕᕆᐊᖅ ᐊᑐᕈᒫᖅᑐᑦ ($000) 2019-20 2020-21 2021-22 2022-23 

ᑮᓇᐅᔾᔭᒃᓵᑦ, ᐃᑲᔫᑏᑦ ᐊᒻᒪ 

ᑭᒡᒐᖅᑐᐃᕕᑦ ᐊᐅᓚᑕᐅᓂᖏᑦ 12,316 12,377 12,377 12,377 

 

 ᒪᓕᒐᓕᐅᖅᑎᓄᑦ ᑮᓇᐅᔾᔭᒃᓵᑦ, ᐃᑲᔫᑏᑦ ᐃᑲᔫᓯᐊᓪᓗ ᐊᑭᓕᖅᑕᐅᖃᑦᑕᕐᓂᖏᓐᓂᒃ ᐊᐅᓚᑦᓯᓗᑎᒃ; 

 ᒪᓕᒐᓕᐅᖅᑎᓕᒫᑦ ᓂᕈᐊᖅᑕᐅᕕᖏᓐᓂ ᑮᓇᐅᔭᖅᑐᕈᑏᑦ ᐅᑎᖅᑎᑕᐅᓂᖏᑦ ᐊᐅᓚᓗᓂᒋᑦ ᐊᒻᒪ 

ᓂᕈᐊᖅᑕᐅᕕᖏᓐᓂ ᐃᑲᔪᖅᑎᖏᓐᓅᖓᔪᑦ ᑮᓇᐅᔭᖅᑐᕈᑏᑦ ᐊᑭᓕᖅᓱᕐᓗᒋᑦ; 

 ᐃᓘᓐᓇᖏᓐᓂᒃ ᓂᕈᐊᖅᑕᐅᒪᕕᖕᓂ ᑎᑎᕋᕐᕕᑦ ᐊᑐᖅᑐᐊᖅᑕᐅᓂᖏᑦ ᐊᑭᓕᖅᓱᖅᑕᐅᓂᖏᓪᓗ ᐊᐅᓚᓗᒋᑦ; 

 ᐊᐅᓚᑦᓯᓗᑎᒃ ᓄᖅᑲᕈᒻᒪᓯᐊᑦ ᐊᑐᐃᓐᓇᕈᖅᑎᑕᐅᓂᖏᑦ ᒪᓕᒐᓕᐅᖅᑎᓄᑦ; ᐊᒻᒪ 

 ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ ᐃᑲᔪᖅᑕᐅᓗᑎᒃ, ᐋᖅᑭᒃᓱᐃᓗᑎᒃ ᐃᓘᓐᓇᖏᓐᓂᒃ ᒪᓕᒐᓂᒃ ᐋᖅᑭᒃᑕᐅᔪᓂᒃ 

ᐅᖃᖅᑎᒧᑦ, ᐊᖏᖅᑕᐅᓚᐅᖅᑎᓪᓗᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ 

ᐊᐅᓚᑦᓯᔨᑦ ᑲᑎᒪᔨᖏᑕ ᐱᖁᔭᕐᔪᐊᖓ, ᐱᔾᔪᑕᐅᑎᓪᓗᒋᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ 

ᐊᒻᒪᑲᔫᓯᐊᒃᓴᖏᑦ. 

ᑲᑎᓪᓗᒋᑦ, ᑮᓇᐅᔭᖅᑐᕈᑏᑦ 

ᒪᓕᒐᓕᐅᖅᑎᑦ ᑭᒡᒐᖅᑐᕐᓗᒋᑦ 12,316 12,377 12,377 12,377 

 

ᓯᕗᓪᓕᐅᔾᔭᑦ (2019-20) 

 Mᐱᖁᔭᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᒃ ᐊᑐᖅᑕᐅᑦᑎᐊᕐᓗᑎᒃ, 

ᑕᐃᒪᐃᑦᑕᕆᐊᖃᖅᑎᑕᐅᔪᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᒍᑦ ᐊᒻᒪ 

ᐊᓯᖏᑦᑎᒍᑦ ᐱᔪᓐᓇᕐᓂᖅᑖᕆᔭᐅᓯᒪᔪᑎᒍᑦ ᒪᓕᒐᓕᐅᕐᕕᖕᒧᑦ. 

ᖃᓄᐃᓕᖓᓕᕐᓂᖓ: ᑕᐃᒪᓐᖓᓕᒫᖅ ᐱᖁᔭᖅᑎᒍᑦ ᐊᑐᕆᐊᓖᑦ ᐊᑐᖅᑕᐅᖃᑦᑕᖅᑐᑦ. 

ᓯᕗᓪᓕᐅᔾᔭᑦ (2020-21) 

 ᐱᖁᔭᖅᑎᒍᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᖃᕐᒥᖏᑦ ᐊᑐᖅᑕᐃᓐᓇᕆᓗᒋᑦ, 

ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐊᒻᒪ ᐊᓯᖏᑦ ᐱᖁᔭᐃᑦ 

ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ ᐅᖃᐅᓯᓖᑦ. 

ᓯᕗᓪᓕᐅᔾᔭᑦ (2021-22) 

 ᐱᖁᔭᖅᑎᒍᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᖃᕐᒥᖏᑦ ᐊᑐᖅᑕᐃᓐᓇᕆᓗᒋᑦ, 

ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐊᒻᒪ ᐊᓯᖏᑦ ᐱᖁᔭᐃᑦ 

ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ ᐅᖃᐅᓯᓖᑦ. 

ᓯᕗᓪᓕᐅᔾᔭᑦ (2022-23) 

 ᐱᖁᔭᖅᑎᒍᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᖃᕐᒥᖏᑦ ᐊᑐᖅᑕᐃᓐᓇᕆᓗᒋᑦ, 

ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐊᒻᒪ ᐊᓯᖏᑦ ᐱᖁᔭᐃᑦ 

ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ ᐅᖃᐅᓯᓖᑦ. 

 

ᒪᓕᒐᓕᐅᕐᕕᐅᑉ ᐃᑲᔪᖅᓱᐃᓂᖏᑦ ᐃᒻᒥᒃᑰᖅᑐᑦ ᑲᒪᔨᓂᒃ 

 
ᒪᓕᒐᓕᐅᕐᕕᒃ ᓄᓇᕗᑦ ᑲᒥᓴᓇᖓᓐᓄᑦ ᐊᑐᓕᖁᔭᓕᐅᓲᖑᕗᖅ ᐅᑯᐊ ᐃᒻᒥᒃᑰᖅᑐᑦ ᑲᒪᔩᑦ ᑎᒃᑯᐊᖅᑕᐅᖃᑦᑕᖁᓪᓗᒋᑦ: 

 

1) ᓄᓇᕗᒻᒥ ᓂᕈᐊᖅᑐᓕᕆᔨ, ᐊᑐᖅᖢᒍ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ; 

2) ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᐊᑐᖅᖢᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᖃᓐᖑᓇᖅᑐᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ ᐱᖁᔭᕐᔪᐊᖅ; 

3) ᓱᓕᑦᑎᐊᕐᓂᕐᒧᑦ ᑲᒥᓴᓇ, ᐊᑐᖅᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ; 

4) ᐅᖃᐅᓯᓕᕆᓂᕐᒧᑦ ᑲᒥᓴᓇ, ᐊᑐᖅᖢᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ; ᐊᒻᒪ 

5) ᓱᕈᓯᕐᓂᒃ ᒪᒃᑯᒃᑐᓂᒡᓗ ᑭᒡᒐᖅᑐᐃᔨ, ᐊᑐᖅᖢᒍ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᕐᔪᐊᖓ. 

 

ᐃᒻᒥᒃᑰᖅᑐᑦ ᑲᒪᔩᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᑐᐃᓐᓇᕈᖅᑎᑕᐅᕙᒃᑐᑦ ᒪᓕᒐᓕᐅᕐᕕᖕᒧᑦ, ᐊᕐᕌᒍᑕᒫᕐᓗ 

ᑐᒃᓯᕌᕆᔭᐅᖃᑦᑕᖅᖢᑎᒃ.  ᐃᒻᒥᒃᑰᖅᑐᑦ ᑲᒪᔩᑦ ᐱᖁᔭᖅᑎᒍᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒧᐊᖅᓯᖃᑦᑕᕆᐊᓖᑦ, ᓇᓗᓇᐃᔭᐃᓯᒪᓗᑎᒃ ᖃᓄᐃᓕᐅᖃᑦᑕᓚᐅᕐᒪᖔᕐᒥ ᐊᕐᕌᒎ ᐃᓗᐊᓂ ᐊᒻᒪ 

ᑮᓇᐅᔭᖅᑐᕈᑎᕕᓂᖏᑦ ᓇᓗᓇᐃᕐᓗᓂᒋᑦ.  ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪ 

ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᑦ ᕿᒥᕐᕈᓇᒃᑕᐅᖃᑦᑕᖅᑐᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  ᑎᑎᕋᕐᕕᖏᑦ 

ᐃᑲᔪᖅᓱᖃᑦᑕᖅᑕᕗᑦ, ᐃᑲᔪᖅᓱᕐᓂᕗᓪᓗ ᐊᔾᔨᒌᓐᖏᑦᑑᓲᖑᓪᓗᑎᒃ, ᖃᐅᑕᒫᖅᓯᐅᑎᓂᒃ ᐱᓕᕆᐊᖃᖅᑎᓪᓗᒋᑦ 

ᐱᓕᕆᕕᐊ ᐊᐅᓚᑦᓯᐊᖁᓪᓗᒍ, ᐃᓱᒪᒋᓯᓐᓈᕐᓗᒋᓪᓗ ᐃᒻᒥᒃᑰᕐᓂᖏᑦ.  ᖄᒃᑲᓐᓂᐊᒍᑦ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ 

ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᓂᒃᑳᕆᐊᖅᑐᖃᑦᑕᕐᒥᔪᑦ ᐅᖃᐅᓯᖃᖅᖢᓂ ᑲᓇᑕᐅᑉ ᒐᕙᒪᒃᑯᖏᑦᑕ 

ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᐊᓯᖏᓐᓂᒃ, ᒪᓕᒃᖢᒍ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓ. 

 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

10 2020-2023 

ᑐᕌᒐᑦ 

 ᒪᓕᒐᓕᐅᕐᕕᐅᑉ ᐃᒻᒥᒃᑰᖅᑐᑦ ᑲᒪᔩᑦ ᐃᑲᔪᖅᓱᕐᓗᒋᑦ; 

 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᖃᑦᑕᖅᑕᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑕᐅᓗᑎᒃ; ᐊᒻᒪ 

 ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖁᑎᖏᑕ ᓵᖓᓐᓃᓐᓂᐊᕐᓂᖏᑦ ᐋᖅᑭᒃᓱᖃᑦᑕᕐᓗᒋᑦ. 

 

ᐱᓕᕆᐊᖅ ᐊᑐᕈᒫᖅᑐᑦ ($000) 2019-20 2020-21 2021-22 2022-23 

 

ᐃᑲᔪᖅᓱᐃᓂᖅ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 125 125 125 125 

 

 ᑎᑎᕋᕐᕕᐊ ᐃᑲᔪᖃᑦᑕᕐᓗᒍ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᐅᓚᑦᓯᓂᐊᖅᑎᓪᓗᒍᓗ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ; 

 ᑐᑭᓕᐅᕆᔨᓄᑦ ᐋᖅᑭᒃᓱᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᒻᒪ ᐊᓯᖏᑦ ᑎᑎᖅᑭᕆᔭᕆᐊᓖᑦ; 

 ᐃᑲᔪᖅᑎᒋᔭᐅᓗᑎᒃ ᐋᖅᑭᒃᓱᐃᑎᓪᓗᒋᑦ ᐃᑭᐊᖅᑭᕕᒃᑰᖅᑐᒃᓴᓂᒃ ᐊᒻᒪ ᐊᓯᖏᓐᓂᒃ ᐱᒋᐊᖅᑎᓯᒪᔭᖏᓐᓂᒃ; 

ᐊᒻᒪ 

 ᐃᑲᔪᖅᑎᒋᔭᐅᓗᑎᒃ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᑦᑕ 

ᐃᓗᐊᒎᖅᑐᓂᒃ. 

 

ᐃᑲᔪᖅᓱᐃᓂᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒥᒃ 1,410 1,410 1,410 1,410 

 ᑎᑎᕋᕐᕕᐊ ᐃᑲᔪᖃᑦᑕᕐᓗᒍ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᐅᓚᑦᓯᓂᐊᖅᑎᓪᓗᒍᓗ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ; ᐊᒻᒪ 

 ᑎᑎᕋᕐᕕᖕᒧᑦ ᑐᑦᑕᕐᕕᖃᕐᓗᓂ ᐃᓚᖏᓐᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓗᓂ, ᑮᓇᐅᔭᑦ 

ᐱᕙᓪᓕᐊᔾᔪᓯᖏᑦᑎᒍᑦ, ᐃᖅᑲᓇᐃᔭᖅᑎᓂᒃ ᐊᐅᓚᑦᓯᓂᒃᑯᑦ ᐊᒻᒪ ᑳᓐᑐᕌᒃᑖᖅᑎᑦᑎᓇᓱᒃᑎᓪᓗᒋᑦ. 

 

ᐃᑲᔪᖅᓱᐃᓂᖅ ᓱᓕᑦᑎᐊᕐᓂᕐᒧᑦ  

ᑲᒥᓴᓇᒥᒃ 125 125 125 125 

 ᑎᑎᕋᕐᕕᐊ ᐃᑲᔪᖃᑦᑕᕐᓗᒍ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᐅᓚᑦᓯᓂᐊᖅᑎᓪᓗᒍᓗ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ; 

 ᑐᑭᓕᐅᕆᔨᓄᑦ ᐋᖅᑭᒃᓱᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᒻᒪ ᐊᓯᖏᑦ ᑎᑎᖅᑭᕆᔭᕆᐊᓖᑦ; 

 ᐃᑲᔪᖅᑎᒋᔭᐅᓗᑎᒃ ᐋᖅᑭᒃᓱᐃᑎᓪᓗᒋᑦ ᐃᑭᐊᖅᑭᕕᒃᑰᖅᑐᒃᓴᓂᒃ ᐊᒻᒪ ᐊᓯᖏᓐᓂᒃ ᐱᒋᐊᖅᑎᓯᒪᔭᖏᓐᓂᒃ; 

ᐊᒻᒪ 

 ᐃᑲᔪᖅᑎᒋᔭᐅᓗᑎᒃ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᑦᑕ 

ᐃᓗᐊᒎᖅᑐᓂᒃ. 

 

 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ      11 

ᐃᑲᔪᖅᓱᐃᓂᖅ ᓂᕈᐊᕐᓂᓕᕆᓂᕐᒧᑦ 

ᑲᒥᓴᓇᒥᒃ  1,283 1,488 2,988 1,283 

 ᑎᑎᕋᕐᕕᐊ ᐃᑲᔪᖃᑦᑕᕐᓗᒍ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᐅᓚᑦᓯᓂᐊᖅᑎᓪᓗᒍᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ; 

 ᐃᑲᔪᖅᑎᒋᔭᐅᓗᑎᒃ ᐋᖅᑭᒃᓱᐃᑎᓪᓗᒋᑦ ᐃᑭᐊᖅᑭᕕᒃᑰᖅᑐᒃᓴᓂᒃ ᐊᒻᒪ ᐊᓯᖏᓐᓂᒃ ᐱᒋᐊᖅᑎᓯᒪᔭᖏᓐᓂᒃ; ᐊᒻᒪ 

 ᐃᑲᔪᖅᑎᒋᔭᐅᓗᑎᒃ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᑦᑕ ᐃᓗᐊᒎᖅᑐᓂᒃ. 

 

ᐃᑲᔪᖅᓱᐃᓂᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᒥᒃ 2,130 2,130 2,130 2,130 

 ᑎᑎᕋᕐᕕᐊ ᐃᑲᔪᖃᑦᑕᕐᓗᒍ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᐅᓚᑦᓯᓂᐊᖅᑎᓪᓗᒍᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ; 

 ᑎᑎᕋᕐᕕᖕᒧᑦ ᑐᑦᑕᕐᕕᖃᕐᓗᓂ ᐃᓚᖏᓐᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓗᓂ, ᑮᓇᐅᔭᑦ ᐱᕙᓪᓕᐊᔾᔪᓯᖏᑦᑎᒍᑦ, 

ᐃᖅᑲᓇᐃᔭᖅᑎᓂᒃ ᐊᐅᓚᑦᓯᓂᒃᑯᑦ ᐊᒻᒪ ᑳᓐᑐᕌᒃᑖᖅᑎᑦᑎᓇᓱᒃᑎᓪᓗᒋᑦ. 

 

ᑲᑎᓪᓗᒋᑦ, ᐃᒻᒥᒃᑰᖅᑐᑦ ᑲᒪᔩᑦ 

ᒪᓕᒐᓕᐅᕐᕕᖕᒧᑦ  5,073 5,278 6,893 5,073 

 

ᓯᕗᓪᓕᐅᔾᔭᑦ (2019-20) 

 ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐃᓂᖓ ᐃᓐᓄᒃᑕᐅᖁᓪᓗᒍ ᒫᓐᓇ ᐃᓕᓯᒪᔫᑉ ᐃᓱᓕᑦᑕᕐᕕᖓ 

ᑎᑭᓚᐅᖅᑎᓪᓗᒍ ᔫᓂ 2019−ᒥ. 

ᖃᓄᐃᓕᖓᓕᕐᓂᖓ: ᑎᒃᑯᐊᖅᓯᓂᐅᑉ ᐱᕙᓪᓕᐊᔾᔪᓯᖓ ᐱᔭᕇᖅᑐᖅ.  ᑭᒡᒐᖅᑐᐃᔨᑖᓵᖅ ᑎᑎᕋᕐᕕᖕᒥ 

ᐱᒋᐊᓚᐅᖅᑐᖅ ᔪᓚᐃ 22, 2019−ᒥ. 

 ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᖓ ᐃᓐᓄᒃᑕᐅᖁᓪᓗᒍ ᒫᓐᓇ ᐃᓕᓯᒪᔫᑉ 

ᐃᓱᓕᑦᑕᕐᕕᖓ ᑎᑭᓚᐅᖅᑎᓪᓗᒍ ᒫᔾᔨ 2020−ᒥ. 

ᖃᓄᐃᓕᖓᓕᕐᓂᖓ: ᐃᓐᓄᒃᓯᓇᓱᖕᓂᐅᑉ ᐱᕙᓪᓕᐊᔾᔪᓯᖓ ᐱᒋᐊᖅᑕᐅᓚᐅᖅᑐᖅ ᓯᑎᐱᕆ 2019−ᒥ. 

 

Pᓯᕗᓪᓕᐅᔾᔭᑦ (2020-21) 

 ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᖓ ᐃᖅᑲᓇᐃᔮᖑᐃᓐᓇᓕᕐᓗᓂ, ᓄᓇᕗᒻᒥᓗ 

ᑐᓐᖓᔪᒥᒃ ᑎᑎᕋᕐᕕᒃᑖᕐᓗᑎᒃ. 

 

ᓯᕗᓪᓕᐅᔾᔭᑦ (2021-22) 

 ᐃᑲᔪᕐᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᒡᒋᖅᐸᓪᓕᐊᑎᓪᓗᒍ 6−ᒋᔭᖓᓂ ᒪᓕᒐᓕᐅᖅᑎᓂᒃ ᓂᕈᐊᕐᓇᖅ, 

ᓂᕈᐊᕐᓂᖅᑕᖃᓛᕐᒪᑦ ᐊᒃᑑᐸ 25, 2021-ᒥ. 

 

ᓯᕗᓪᓕᐅᔾᔭᑦ (2022-23) 

 ᐅᐸᓗᖓᐃᔭᖅᐸᓪᓕᐊᓯᒋᐊᕐᓗᑎᒃ ᒫᓐᓇ ᓄᓇᕗᒻᒥ  ᓂᕈᐊᖅᑐᓕᕆᔨ (ᐊᒃᑑᐸ 18, 2023) ᑎᒃᑯᐊᖅᑕᐅᓯᒪᓂᖓ 

ᐃᓱᓕᓛᓕᕐᒪᑦ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇ (ᐊᒃᑑᐸ 23, 2023). 

$0 PYs $0 PYs $0 PYs $0 PYs

Salary 3,909 25 3,994 25 3,994 25 3,994 25

Grants & Contributions — — — —

Other O&M 5,797 5,621 5,621 5,621

Subtotal 9,706 9,615 9,615 9,615

Salary 6,280 6,897 6,897 6,897

Grants & Contributions — — — —

Other O&M 6,036 5,480 5,480 5,480

Subtotal 12,316 12,377 12,377 12,377

Salary 3,050 18 3,073 18 3,073 18 3,073 18

Grants & Contributions 0 0 0 0

Other O&M 2,023 2,205 3,705 2,205

Subtotal 5,073 5,278 6,778 5,278

TOTAL 27,095 43 27,270 43 28,770 43 27,270 43

Department Summary $000 PYs $000 PYs $000 PYs $000 PYs

Salary 13,239       43.0          13,964        43.0          13,964       43.0          13,964       43.0          

G&C -                   -                   -                   -                   

Other O&M 13,856       13,306        14,806       13,306       

total 27,095       27,270        28,770       27,270       

Branch

2019 – 2020 2020 – 2021 2021 – 2022 2022 – 2023

Main Estimates Main Estimates Planned Planned

ASSEMBLY OPERATIONS

EXPENDITURES ON BEHALF OF MEMBERS

INDEPENDENT OFFICERS

2019 – 2020 2020 – 2021 2021 – 2022 2022 – 2023


